
mëngjesin e datës 8.06.1998, Vladimiri 
u nis nga Gjakova/Đakovica për në Pon­
oshec/Ponoševac. Në përcjelljen e tij ishin 
edhe dy autoblinda të tjera. Në rrugë e sip­
ër drejt Ponoshecit/Ponoševac, përderisa 
po kalonin përskaj një pylli, autoblinda 
në të cilën ishte Vladimiri u qëllua nga 
minahedhësi. Predha nuk eksplodoi brenda 
autoblindës por vetëm kaloi nëpër trupin e 
Vladimirit, duke e lënë të vdekur në vend. 
U varros në Beograd disa ditë më vonë.  
Burimet: deklarata D.P, FDH-27488; US­
CG KGDH, Regjistri.., FDH-8817; KKMKRFJ, 
Personat.., FDH-10832; SV SRJ, Junaci otadžbine, 
60; M. Sekulić, Beograd.., 80; M Đošan, Od 
NATO.., 140; SMIP, Teroristički.., III, 978.

Musë (Muhamet) Zeqiri
(14.09.1967, shqiptar nga Gjakova/Đakovica, i 
papunë, i pamartuar, pjesëtar i UÇK-së)

Musa ka punuar në fabrikën Ereniku në 
Gjakovë/Đakovica deri në vitin 1992, 
kur pushteti serb e pushoi nga puna. 
Policia e arrestonte shpesh për shkak të 
pjesëmarrjes në demonstratat kundër pus­
htetit serb. Ka qenë i gjykuar tri herë me 
burgim. Kur në vitin 1997 doli nga burgu 
pas dënimit trevjeçar, ka kaluar në Shqipë­
ri. Aderoi në UÇK në fund të muajit mars 
të vitit 1998. Familja e Musës e ka braktisur 
Kosovën në fund të muajit maj të vitit 19­
98. Që nga ajo kohë, nuk kishin kurrfarë 
njohuri për Musën. Vetëm pas lufte, në 
fund të muajit korrik të vitit 1999, kanë 
mësuar nga ushtarët e UÇK-së se Musa ka 
rënë në mbrëmjen e datës 10.06.1998 në 
vendin e quajtur Suka e Bekteshit/Bekteš­
ev brežuljak në afërsi të fshatit Radoniq/
Radonjić. Ka qenë së bashku me një grup 
pjesëtarësh të UÇK-së, kur artileria serbe i 
hodhi disa predha mbi ta nga një kodër e 
afërt. Musën e kanë vrarë në vend, ndërkaq 
disa bashkëluftëtarë të tij vetëm u pla­
gosën. Trupi i Musës ka mbetur në vendin 
e vrasjes. Dy ditë më vonë, pjesëtarët e UÇ­
K-së kanë shkuar në vendin e ngjarjes, por 
trupi i Musës nuk gjendej më atje. Emri i 
Musës gjendet në regjistrin e të zhdukurve 
të KNKK-së dhe është i sistemuar në 
lëndën me numër BLG-804795-01.
Burimet: deklarata V.M, FDH-38152; KNKK, 

Persona të zhdukur.., FDH-9795.

Arlinda (Sefadin) Beqiraj
(11.09.1992, shqiptare nga Shaptej/Šaptelj, 
komuna e Deçanit/Dečani)

Arlinda ka qenë vajza e Sefadinit dhe 
Fetijes. Ata i kishin edhe një vajzë dhe 
katër djem. E gjithë familja e ka braktisur 
fshatin Shaptej/Šaptelj në fund të muajit 
mars të vitit 1998, kur forcat serbe hyrën 
në fshat. U strehuan në fshatin Kralan/
Kraljane [Gjakovë/Đakovica], në shtëpinë 
e Ramë Miftarit. Në datën 11.06.1998, nga 
ora 16:00, të moshuarit rrinin në oborr, 
ndërkaq fëmijët po loznin në afërsi të 
shtëpisë së Ramës, afro 30 metra më larg. 
Të moshuarit kanë dëgjuar kur u shkrep 
një predhë nga kodra ku gjendeshin të 
stacionuara forcat serbe. Pas dy minutash, 
predha e ka qëlluar murrin pranë të 
cilit po loznin fëmijët. Nga eksplodimi i 
tij, fëmijët kanë rënë në tokë. Prindërit 
vrapuan menjëherë drejt fëmijëve. Disa 
prej fëmijëve ishin të plagosur lehtë, disa 
vetëm të trullosur, ndërkaq Arlinda e 
kishte lënduar kokën gjatë rrëzimit. Ka 
pësuar gjakderdhje të madhe dhe shpejt 
ndërroi jetë në sytë e prindërve. Ata e kanë 
varrosur në të njëjtën ditë në livadhin e 
quajtur Pavad, pranë Shaptejit/Šaptelj, ku 
prehet edhe sot.
Burimet: deklarata S.B, FDH-40597; J. Osmani, 
Krimet.., I, 131.

Muhamet (Imer) Ukshini
(15.02.1976, shqiptar nga Morina, komuna e 
Gjakovës/Đakovica, pjesëtar i UÇK-së)

Shkëlzen (Sylë) Syla
(10.01.1977, shqiptar nga Morina, komuna e 
Gjakovës/Đakovica, bujk, pjesëtar i UÇK-së)

Muhameti dhe Shkëlzeni kishin aderuar 
në UÇK në muajin prill të vitit 1998, në 
fshatin e tyre të Morinës/Morina. Shkël­
zeni ka qenë vrojtues i terrenit, ndërkaq 
Muhameti, mes tjerash, ishte i angazhuar 
për bartjen e armatimeve nga Shqipëria 
për në Kosovë. Muhameti dhe Shkëlzeni 
kanë rënë më 13.06.1998, gjatë betejës 
me forcat serbe te vendi i quajtur Lagja 
e Poshtme/Donje naselje, pranë shkollës 


